
ᒪᒃᑯᑦᑑᖃᑎᒌᓄᑦ ᓯᕗᓕᖅᑎᐅᓂᕐᒧᑦ ᑎᑎᖅᑲᖅ  
 
ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ (IIKELC) ᒪᒃᑯᑦᑐᓄᑦ ᐃᓱᒪᓕᕆᓂᕐᒧᑦ ᒪᒃᑯᑦᑑᖃᑎᒌᓄᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕈᑦ 2023ᒥ 
ᒪᑐᐃᖓᓂᐊᖅᑐᖅ ᐱᓇᓱᐊᕈᒪᔪᓄᑦ ᕿᑭᖅᑖᓘᑉ ᐅᐊᓐᓇᖓᓂᒥᐅᓄᑦ ᓄᓇᓕᓐᓄᑦ (ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᕐᔪᒃ, 
ᒥᑦᑎᒪᑕᓕᒃ, ᐃᒡᓗᓕᒃ ᐊᒻᒪ ᓴᓂᕋᔭᒃ.) ᑖᓐᓇ ᐃᓕᓐᓂᐊᕈᑦ ᐊᑐᖅᑕᐅᓛᖅᑐᖅ ᓄᕕᐱᕆ 19ᒥ -ᑎᓯᐱᕆ 1ᒧᑦ, 2023 + 
ᐊᐅᓪᓚᕐᕕᒋᓛᖅᑕᖏᑦ ᐅᓪᓗᐃᑦ, ᐊᒻᒪᓗ ᐃᖃᓗᓐᓂᐅᓛᖅᑐᓂ. ᖁᓕᑦ (10) ᒪᒃᑯᑦᑐᐃᑦ ᐅᑭᐅᓖᑦ 19-25 ᓂᕈᐊᖅᑕᐅᓛᖅᑐᑦ 
ᐃᓚᒋᔭᐅᓛᕐᖓᑕ ᑕᕝᕙᓂ ᐃᓕᓐᓂᐊᓂᕐᒥ, ᐊᒻᒪᓗ ᖃᖓᑦᑕᐅᑎᖏᑦ, ᓂᕆᔾᔪᑎᔅᓴᖏᑦ ᑐᔪᕐᒥᔾᔪᑎᔅᓴᖏᓪᓗ ᐊᑭᓕᖅᑕᐅᓯᒪᓛᖅᑐᑎᒃ 
ᑖᔅᓱᒧᖓ ᐃᓕᓐᓂᐊᕈᑕᐅᓛᖅᑐᒧᑦ.  
 
ᐱᔾᔪᑎᓖᑦ ᒪᒃᑯᑦᑑᖃᑎᒌᓄᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕈᒻᒥᑦ ᐊᑐᖅᑕᐅᑎᑦᑎᖁᔨᓪᓗᑎᒃ ᒪᒃᑯᑦᑐᐃᑦ ᓇᓗᖅᑯᑎᙱᓐᓂᖏᓐᓂᒃ 
ᐃᑲᔪᖃᑦᑕᓂᐊᕐᖓᑕ ᓄᓇᖅᑲᑎᖏᓐᓂᒃ, ᐃᓚᒋᔭᐅᓪᓗᓂ ᖃᓄᐃᓕᐅᕈᓐᓇᕐᒪᖔᑕ ᐱᓂᕐᓗᑦᑕᐅᖃᑦᑕᕐᓂᕋᖅᑐᒥᒃ ᐊᒻᒪᓗ 
ᐃᓱᒪᖃᖃᑦᑕᕐᓂᕋᖅᑐᒥᒃ ᐃᒻᒥᓃᕆᐊᔅᓴᖅ ᐅᖃᕐᕕᐅᑎᓪᓗᒋᑦ, ᐊᒻᒪᓗ ᖃᓄᖅ ᓇᒻᒥᓂᖅ ᐃᑉᐱᒋᑦᑎᐊᕆᐊᖃᕐᒪᖔᑕ 
ᐊᑐᕐᔫᒥᖃᑦᑕᖁᓪᓗᒋᑦ. ᑲᓲᑎᑎᑦᑎᕙᓪᓕᐊᒍᒪᒻᒥᒐᑦᑕ ᒪᒃᑯᑦᑐᓂᑦ ᓇᑭᑐᐃᓐᓈᕐᓯᒪᔪᓂᑦ ᕿᑭᖅᑕᓂ ᐊᒻᒪᓗ ᐃᑲᔪᕈᒪᓪᓗᒋᑦ 
ᐊᑲᐅᒋᔭᖃᓕᕈᓐᓇᖁᓪᓗᒋᑦ ᓂᐱᒋᔭᐅᖃᑦᑕᓂᕐᒥᒃ ᐃᑲᔪᕐᓱᐃᓗᑎᒃ ᐱᔨᑦᑎᕋᐅᑎᓄᑦ ᐱᓕᕆᐊᖑᕙᑦᑐᓄᓪᓗ ᑕᑯᖃᑦᑕᕈᒪᔭᖏᓐᓄᑦ 
ᓄᓇᓕᖏᓐᓂᑦ. 
 
ᐅᓪᓗᓂᑦ ᐱᖓᓱᓂᑦ (3) ᐃᓕᓐᓂᐊᕐᓂᖏᓐᓂ, ᒪᒃᑯᑦᑐᐃᑦ ᐱᓕᕆᖃᑕᐅᖃᑦᑕᓂᐊᖅᑐᑦ ᑲᑎᒪᓂᒃᑯᑦ ᐅᖃᐅᓯᖃᖃᑦᑕᕐᓗᑎᒃ ᐃᓅᓯᕐᒥᒃ 
ᑭᐱᓯᒍᒪᔪᓂᑦ ᐃᑲᔪᕆᐊᕐᓂᕐᒥᒃ, ᐃᓚᒌᑦᑎᐊᕈᓯᕐᓂᑦ ᐊᒻᒪᓗ ᑕᐃᒪᐃᒃᑯᐊᖏᓐᓄᑦ ᓯᕗᓕᖅᑎᐅᓂᕐᒥᒃ ᐃᓱᒪᓕᕆᓂᕐᒧᑦ ᐃᓕᓐᓂᐊᓂᕐᒥ, 
ᐊᒻᒪᓗᑦᑕᐅᖅ ᓇᒻᒥᓂᖅ ᑲᒪᒋᑦᑎᐊᓂᕐᒥᒃ ᐱᓕᕆᓂᐅᔪᓂᑦ ᐊᒻᒪᓗ ᑲᑎᒪᖃᑎᖃᖃᑦᑕᕐᒥᓗᑎᒃ ᖃᐃᖁᔭᐅᓯᒪᔪᓂᑦ ᐅᖃᕆᐊᖅᑐᕐᓯᒪᔪᓂᑦ.  
 
ᐱᓇᓲᑏᑦ ᑲᒪᒋᔭᐅᔪᓐᓇᖅᑐᑦ ᖃᕋᓴᐅᔭᒃᑯᑦ ᐃᓄᒃᑎᑐᑦ ᖃᓪᓗᓈᑎᑐᓪᓘᓐᓃᑦ. ᑎᑎᕋᕐᕕᔅᓴᐃᑦ ᐱᔭᐅᔪᓐᓇᕐᒥᔪᑦ ᑎᑎᕋᕐᕕᐅᓗᓂ 
ᐅᓪᓕᐊᖅ ᖃᐅᒪᒃ ᐅᕗᖓ  ukowmuk@inuusiq.com. ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᒥᒃ ᐊᑐᕋᔅᓴᖃᙱᒃᑯᕕᑦ, ᐅᖄᓚᓂᐊᖅᑯᑎᑦ 
ᐅᕗᖓ 1-866-804-2784. ᐱᓇᓱᓐᓂᕐᒧᑦ ᒪᑐᕕᔅᓴᓕᒃ ᑖᓐᓇ ᐅᑐᐱᕆ 15, 2023ᒥ. ᓂᕈᐊᖅᑕᐅᔪᑦ ᐱᖃᑕᐅᒐᔭᖅᑐᑦ 
ᖃᐅᔨᒃᑲᖅᑕᐅᓛᖅᑐᑦ ᐅᑐᐱᕆ 20, 2023 ᑐᖔᓂ. 
 
ᐃᓱᒪᕐᓱᖃᑦᑕᓂᐊᖅᑯᓯ ᐅᖃᕐᕕᖃᕈᒪᒍᔅᓯ ᐅᖄᓚᖃᑦᑕᕐᓗᓯ ᑎᑎᕋᖃᑦᑕᕐᓗᓯᓘᓐᓃᑦ ᐊᐱᖅᑯᑎᔅᓴᖃᕈᔅᓯ, ᐅᖃᐅᓯᔅᓴᖃᕈᔅᓯ, 
ᐃᓱᒫᓘᑎᖃᕈᔅᓯᓘᓐᓃᑦ. 
 
ᖁᔭᓐᓇᒦᒃ, 
 
 
 
ᓯᓯᐅᓪ ᒎᕆᓐ 
ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ 

